
Талгын гына “Каеннар шаулый” кое яңгырый

Укытучы : 
Ерак калды давыл

Күкрәп үтте яулар...

Шаулар Сезнең Җиңү,

Данлы ветераннар,

Мәңгелеккә шаулар!




Бөтен тирә-якта




Бүген бик зур бәйрәм.




Сез көрәшеп алган




Җиңү-безгә бәйрәм!




Җиңү-Сезнең бәйрәм.

Тиздән,бик тиздән,Бөек Ватан сугышы тәмамлануга 70 ел...4 ел буена сузылган,кайгы-хәсрәт алып килгән сугыш берәүне дә читләтеп үтмәгән:буйга җиткән ир-егетләр,хатын-кызлар,карт-корылар,бала-чагалар йөрәгендә авыр яра,сыкрау,югалту,әрнү хисләре калдырган.
Кичәбезгә кунак булып килгән бабайлар:


Яруллин Нияз (Ярулла улы) (1932)

Миңнуллин Минеәхмхт (Миңнулла улы) (1937)
Җәлилов Рөстәм (Закир улы) (1930),абыйлар чакта әле сезнең яшьтәге балалар гына булганнар.Сугыш башланып,авылның ир-егетләре яу кырына киткәч,тормышның бар авырлыгы,әле ныгып та җитмәгән,көчкә утырмаган үсмер кызлар,шул малайлар-бүгенге бабайлар җилкәсенә төшә.
1 укучы:  Бишек силәләре ыңгырашты:


   Сугыш җиле килде.

                 41дә туган ир-егетләр

                 Ак биләүдә иде.

                            Яман хәбәр кара корым булып

                            Күз төбенә иңде.

                            Нәсел дәвамнары – нарасыйлар

                            Татлы йоклый иде.

Назлы иркәләүне белмәделәр:

Йөзе кырыс елның.

Алга таба дәвам итте алар

Әтиләре юлын.

Укытучы:Эйе,колхозның барлык эше:урак уру,җир сөрү,ат белән ягулык,икмәк ташу,лобогрейкада урак урдыру,урман кисү-боларның барысы да безнең бүгенге кунакларыбыз-тыл ветераннары өлешенә тигән эшләр...
         Хөрмәтле кунакларыбыз-тыл ветераннары!Авыр булсада шул дәһшәтле елларны искә төшереп,гыйбрәтләр тыңлап үтү өчен бүгенге кичәбезнең беренче сәхифәсен ачабыз.

“Һәрбер йортка шомлы хәбәр килде:

Ил читенә фашист бәреп керде...”

1 сорау .  Сугыш башлану хәбәрен ишеткәндә сезгә 



   яшь иде ?

2 сорау . Куркыныч хәбәр икәнен ничек  аңладыгыз,


        яисә кем аңлатты?

Җыр.   “Тот исеңдә”

Сугыш җилләре,дәһшәт таратты

Ап-ак каеннар,көйде каралды

Утка ыргылды күпме әтиләр

Өзә үзәкне толлар,ятимнәр.

Тот исеңдә,иптәш шул хакта
Тыныч түгел,эле Җир шары

Иптәш уяу бул һәрбер тарафта

Дөнья матур таңнар саф чакта.

Икенче сәхифәбез:

“Йөрәкләрдә сыкрый сугыш яралары,

Җимерелде яшьлек хыяллары....”

Укытучы:

      Эйе,сугыш бик күп хыялларны җимергән:укыйсы килгән кеше укуын дәвам итә алмаган,өйләнешеп туй ясарга җыенган парлар өйләнешмичә калган,әтиләре белән печән чапкан,җир сөргән балалар-әтисез,ятим калганнар...Сугыш,кәһар суккан сугыш меңнәрчә кешене бәхетсез,ятим иткән,тол калдырган...

1 сорау.  Сезнең нинди хыялыгыз бар иде?

                Сугыш комачаулап,ул хыялыгыз

                чынга ашмый калдымы?Шул турыда

                искэ төшереп үтик әле.

( Ветераннар сөйли)

1 укучы.  Шигырь укый “Бабама”



(Тыл ветераны оныгы).


Яшьлегеңне искә төшергәндә

Син еш кына уйга каласын

Сагышларың әллә басар өчен
Кулларыңа гармун аласың.

Бөтен җиргә моңлы көй тарала,

Авыр булган яшьлек елларың.

Бөтен дөнҗя тынып кала бугай,

Ишеткәч бу моңлы җырларны.


Моңлансаң да,син шат,бабакаем,


Гомерләрең бушка узмады.


Туган җирдә тырышып хезмәт итә


Синең юлдан киткән улларың.


Ал гармуның,әйдә,уйнап җибәр


Искә төшереп яшьлек елларын.

Миңнуллин Минеәхмхт абый гармунда уйный.

Өченче сәхифәбез :

“Сугыш бит ул уен түгел,

Югалту һәм үлем бар...”

Укытучы:



....Сугыш сулышы авылларны көйдереп-ир-атсыз калдырган.Күп гаиләләргә инде кара хәбәр килгән.Бөтен кеше кара кәгазь-улларының,әтиләренең үлемен хәбәр иткән кәгазь килүдән куркып яшәде.Тик язмыштан узмыш юк шул.

            Андый кәгазьләрне дә алырга туры килгән безнең кунакларыбызга.
Нибары 8-10 яшьләдә генә булган тыл ветераннары Нияз абый белән Рөстәм абый,сугыш башланганда ук әти назыннан,әти канатыннан мәхрүм калган ятимнәр,әти дип әйтергә телләре дә ачылып бетмәгән нарасый,ул чакта аңа нибары 3 яшь,Минеәхмәт абый Миңнуллин өчпочмаклы кара тамгалы хатны алу кайгысын,ачысын,сагышны үзенең нәни йөрәге белән татыган ятим.

( Сүз тыл ветераннары да бирелә)

1 укучы шигырь сөйли.



Булмасын ул сугыш,булмасын.



Кирәкми безгә сугыш!



Булмасын безгә куркыныч



Булсын бөтен ил тыныч.
Мин сугышлы кинолар яратам

Кинода бит артистлар үлмиләр.

Чын сугыш булмасын,кирәкми !

Кешеләр үлмәсен ! Үлмәсен !



Мин сугышлы уйнарга яратам.



Минем батыр буласым бик килә.



Чын сугыш булмасын,кирәкми!



Сугыштан кайтмыйлар әтиләр.

Җыр.   “Солдат булам”


Бабай да солдат булган


Әти дә солдат булган


Зур абый да солдат булып


Ил чикләрендә торган.




Кече абый солдат булып




Китте быел яз гына



Мин үзем дә солдат булам



Үсим генә аз гына !

Дүртенче сәхифә:

“Җиңү килде илне нурга төреп,шатлык белән күзне чылатып...”
Укытучы:   Җиңү көне...



      Күктән күзем алмыйм

                     Күгәрченнәр уйный кагынып

                     Зәңгәр күктә ап-ак канатлары

                      Көмеш кебек китә чагылып.

(кулларыны шарлар,күгәрченнәр тоткан укучылар шатлык хисен белгертеп уйнашып йөриләр)

Яз.Кар эреп җирләр уяна.Яшел калфак кигән,ак күлмәкле,зифа каеннар.Бал кортларын үзенә тартучы хуш исле шомырт белән алмагач ап-ак чәчәктә.!

Шушындый көндә, 1945 елның кояшлы май аенда, Бөек Ватан сугышы тәмамланып Җиңү килде!

Бу шатлыклы хәбәрне кайда, кемнән ишеттегез икән? Җиңү көне сезнең хәтердә ничек саклана!

(Ветераннар  сөйли)

1 укучы.Иркәләнә яшь җир. Тыныч яздан

Аңкып тора бөек эш тәме.

Яз.Яшеллек. хәтер. Яшәү яме.

Бар да Җиңү – кырык биштәге!

2 укучы.

Җиңү көне бүген илдә

Шатлык яше Күзләрдә.

Куаныч- шатлык хисләре

Горурлык күңелләрдә.

Илебездә бәйрәм бүген,

Бабайлар баскан сафка.

Дәшәбез сезгә, батырлар, Без үсәбез алмашка!

(Ветераннарга чәчәк бүләк итү)

Кичә Туган илебез” җыры белән тәмамлана.
Укытучы. Балачакның тыныч таңына беркайчан да сугыш афәтләре кагылмасын!!!

